
VIIT -

Comment le saint Suaire a esté translaté du vaisseau
d’yvoire en celuy d’or par le Roy Philippe, premier de ce
nom (1082).

I1'y a chartre en I’église de céans, soubz le signe et seau de Phi-
lippe, Roy de France, premier de ce nom, comme I'an de 1’Incar-
nation M ITII* XII, par admonition divine et interpellation des
Aréres de Péglise de céans, principallement, par la grande efflagita-
tion et supplication de trés dévote et trés verfueuse princesse
Mathilde, reyne d’Angleterre, ledit Philippe a translaté et faict
transporter, en présence de luy et de plusieurs évesques el infinie
multitude de populaire, les dites reliques, le dimanche de Leetare,
& la mi-caresme, c’est assavoir ledit saint Suaire, que avoit apporté,
comme dit est dessus, Charles le Chauve, monarque et empereur
de Rome, dudit vaisseau d’yvoire en cestuy dor, orné, muny et
garny de plusieurs pierres précieuses que avoit par dévotion donné
el envoié ladite Mathilde, Reyne, a I'église de céans, aprés cérémo-
nies de jeusnes,priéres et oraisons observées et gardées I’espace de
trois jours, tant par le susdit Roy Philippe que ses sujets, rendant
cy-aprés graces & Dieu d’avoir accomply si trés grand et excellent
_mystére. En recognoissance desquelles graces, il a donné et octroyé
& Déglise de céans les priviléges que ladite église a audit
mi-karesme, que on appelle les trois jours du prévost, comme
chacun le sait et cognoist. Et a esté audit vaissean d’or, sans veoir
visiter ne ouvrir depuis le dit an M [II[* X1 jusques en 1’an de
I'Incarnation M Ve XVI que par Pordonnance du roy, nostre sire,
Francois, roy de France, premier de ce nom, & présent régnant,
par la bonne et meure délibération de son conseil, comme appert
par letires de luy données, a esté ouverl et visité par Messieurs les
Révérends Péres en Dieu, Foulcauld, évesque de Soissons, Frangois
de Hallwin, évesque d’Amiens, Jehan Olivier, abbé de Saint-Médard
de Soissons, Nicholas Parent, ahbé d’Qurscamp, Fr. Guillaume
Parvy, confesseur du roy, nostre dit seigneur, et plusieurs qui a ce
ont esté présens, affin que ce noble joyau et saint Suaire ne fut
absconsé et mis hors de la cognoissance des hons et fidélles chres-
tiens, mais que chacun y ait ferme foy et stable croyance et que
ledit reliquaire en soit plus révéré et honnors, desquelles choses
nous doive faire et accomplir la grace de Dieu le Pére, le Fils et
Saint-Esprit. Amen.

